
Hitza hitz 
TXILLARDEGI / Hizkuntzalari eta idazlea 

Joan den 1995eko abuztuaren 
31n bere I. Mendeurrena os-
patu zuen Alderdi Jeltzaleak. 

Eta, zin eginez. Alder-
diaren 9 puntu nagusiak be-
rrezarri zituen: 

1.— «Euzkadi da gure 
Aberria». 

(Hortaz, Jose Maria Azna-
rrek eta Manuel Fragak ongi dioten bezala, Es-
paña es nuestra Patria). 

2.— «Sei lurraldeetako euskaldunok herri ba-
karra osatzen dugu, jatorriz eta borondatez». 

(Hortaz, Del Burgo eta Aizpun dira gure gi-
dari eta liderrak). 

3.— «Euskara da gure herriaren hizkuntza. 
Euskara berreskuratzea eta hedatzea baino au-
rreragoko lanik ez dago gutako inorentzat». 

(Hortaz, Ordóñez zen gure gizona). 
4.— «Askatasuna eta justizia dira gure elkar-

bizitzaren oinarri. Ez dugu inoiz inoren morroi 
izaterik onartuko, gure aurrekoek inoiz onartu 
ez zuten bezala». 

(Hortaz, askatasunaren ikurra den roji-
gualda defendatuko dugu, eta piper-potoa 
barra-barra banatuko batzokietan). 

5.— «... Gure gizartearen giza-neurria gure 
arteko ahulenek edo gaitasun gutxien dutenek 
jasotzen duten begiruneak erakusten du». 

(Hortaz, gazteei, langabezian dauden langi-
leei, dirurik ez dutenei, oraindik ere buru-
makur agertzen ez diren guztiei, egurra! Eta 
behera sindikalismo abertzalea!). 

Eta abar, eta abar. 
«Hau da gure Zina. Ongi ohartuak gaude 

hori betetzea zenbat odol-isurtze, atzerriratze 
eta espetxe kosta zitzaien gure aurrekoei». 

(Hortaz, gora Atutxa eta Martiarena: hala 
biz!). 




